
                                                                 ПРЕДЛОГ НА ЗАКОН 

ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА СТРАНЦИ 
Член 1

Во Законот за странци (*) (“Службен весник на Република Македонија” бр. 97/2018 и “Службен весник на Република Северна Македонија” бр. 108/2019, 294/2021 и 284/23), во член 72 став (1) алинеја 2 зборовите "или има средства за сместување“ се бришат.
Алинеите 6 и 7 се менуваат и гласат:

"- е неосудуван и не се води кривична постапка против странецот во државата во која престојувал во годината пред поднесување на барањето за привремен престој, во зависност од документите кои ги издава државата. “.
По ставот 1 се додава нов став (2) кој гласи:

"Условите од ставот  (1) алинеи 1 и 3 на овој член не се применуваат за странец кој е член на потесното семејство на државјанин на Република Северна Македонија, странец кој поднел барање за одобрување привремен престој заради работа по основ на вработување, како и членови на потесното семејство на покровителот.“
Ставовите (2) и (3) стануваат ставови (3) и (4).

Член  2
Во член 79 ставот (2)  се менува и гласи:

„(2) На барање на странецот што се поднесува не порано од  90 дена пред истекот на привремениот престој или најдоцна пет дена пред истекот на привремениот престој, ако се исполнети условите од членот 72 од овој закон, привремениот престој се продолжува, при што секое продолжување не може да биде подолго од една година.“
Член  3
Во член 83 во ставот (1) се менува и гласи:

 „(1) Привремен престој заради работа ќе се одобри врз основа на барање на правното лице со кое странецот склучил договор за вработување или од него овластен претставник кој истовремено доставува и гаранција, кое може да се поднесе и во Министерството за внатрешни работи.“
По ставот (1) се додаваат два нови става (2) и (3) кои гласат: 

„(2) Со гаранцијата од ставот (1) на овој член правното лице поднесува писмена изјава дека ќе  ги сноси трошоците за престојот и присилно отстранување на странецот од територијата на Република Северна Македонија, како и трошоците за евентуалниот престој и сместување на странецот, доколку тие не можат да се наплатат од странец.

„(3) Покрај изјавата од ставот (2) на овој член, гаранцијата треба да содржи и информации за странецот (име и презиме на странецот, датум на раѓање, државјанство на странецот, информации за патна исправа), информации за правното лице кое дава гаранција (назив на правно лице, седиште на правното лице, единствен матичен број на субјектот и единствен даночен број на субјектот, потпис и печат на одговорното лице во правното лице кое го повикува странецот, причината поради која се повикува странецот во Република Северна Македонија, како и други податоци кои се од важност во постапката. Гаранцијата мора да биде заверена од надлежен орган за заверка на писмени исправи.“
Ставовите (2), (3) (4), (5) и (6) стануваат ставови (4), (5), (6), (7) и (8).

Член 4
Во член 83 ставовите (5) и (6)  се менуваат и гласат:
„(5) Доколку документацијата доставена до Министерството за внатрешни работи е некомплетна, Министерството за внатрешни работи ќе го извести подносителот на барањето за одобрување на привремен престој дека документацијата е некомплетна, со цел комплетирање во рок од 7 дена од денот на известувањето.“.

„(6) Доколку не се постапи по известувањето од ставот  (5) на овој член и во рокот од 7 дена не се комплетира бараната документација, Министерството за внатрешни работи донесува решение за одбивање на барањето за одобрување на привремен престој.“
Член 5

По членот 83 се додава нов член 83-а кој гласи:
„Член 83-а

(1)  Привремен престој заради работа ќе се одобри и на странец кој работи на стратешки проекти утврдени со посебен закон, независно од искористеноста на квотата и моменталните потреби на пазарот на труд во Република Северна Македонија, односно без издавање на мислење од страна на Агенцијата.
(2) Странецот од ставот (1) на овој член со поднесување на  барањето за одобрување на привремен  престој треба да ги исполнува условите за привремен престој согласно член 72 од овој закон.
(3) За странец кој работи на стратешки проекти утврдени со посебен закон, се издава потврда за правниот субјект со статус на стратешки партнер каде работи странецот.

(4) Потврдата за правниот субјект со статус на стратешки партнер каде работи  странецот од ставот (1) на овој член , ја издава Министерството за економија и труд.

(5) Формата и содржината на потврдата од ставот (4) на овој член ја пропишува министерот за економија и труд.“

Член 6
Во член 84 во ставот 2 зборовите „најдоцна во рок од 90 дена од денот на издавањето на мислењето на Агенцијата“ се заменуваат со зборовите „најдоцна во рок од 30 дена од денот на изготвување на дозволата за привремен престој за странец“.
По ставот (2) се додава нов став (3) кој гласи:

„(3) Министерството за внатрешни работи на месечно ниво доставува известување до Агенцијата за изготвените дозволи за привремен престој.“
Ставот (3) кој станува став (4) се менува и гласи:

„(4) Агенцијата по службена должност на месечно ниво до Министерството за внатрешни работи доставува известување за лица за кои во законски предвидениот рок не е извршено пријавување на почетокот на работата, во смисла на став (2) од овој член и за лицата за кои е извршено одјавување пред истекот на рокот во кој е издадена дозволата за привремен престој заради работа.“
Ставовите  (4) и (5) стануваат ставови (5) и (6).

Член 7
Во член 85 во ставот (1) зборовите „30 дена“ се заменуваат со зборовите „90 дена“. 
Во ставот (2) зборовите „членовите 87, 89 и 91“ се заменуваат со зборовите „87 став 1 алинеи 3 и 4, 89 став 1 алинеи 3,4, и 7 и член 91 алинеи 4, 5, 6 и 7“.

По ставот (2) се додаваат два нови става (3 и (4), кои гласат:

„(3) По исклучок од одредбите на ставовите (1) и (2) на овој член во постапката за продолжување на привремениот престој на странец кој работи за правен субјект со статус на стратешки партнер по основ на вработување, барањето за продолжување на привремен престој се поднесува во Министерството за внатрешни работи со приложување на потврдата за правниот субјект со статус на стратешки партнер, доказ за подмирени обврски за социјално осигурување, односно двојазичен образец за соодветно социјално осигурување согласно со ратификуваните билатерални договори за социјално осигурување и доказ за работа во правниот субјект со статус на стратешки партнер, за периодот на претходно регулиран престој заради работа, но не подолго од една година, со можност за продолжување на привремениот престој за период на имплементација/важење на проектот .
(4) Во однос на упатените работници кои работат за правен субјект со статус на стратешки партнер, при поднесување на барањето за продолжување на привремен престој во Министерството за внатрешни работи се приложуваат потврдата за правниот субјект со статус на стратешки партнер, доказ за подмирени обврски за социјално осигурување, двојазичен образец за соодветно социјално осигурување за упатени работници согласно со ратификуваните билатерални договори за социјално осигурување и акт за упатување на работникот.“
Член 8
Во член 86 по ставот (4), се додава нов став (5), кој гласи:

„(5) По исклучок од одредбите на ставовите (1), (2) ,(3) и (4) на овој член, привремен престој заради вработување се одобрува и на странец вработен во правниот субјект со статус на стратешки партнер, со приложување на договор за работа склучен со правниот субјект кој има потврда за статус на стратешки партнер и образложение за потребата и соодветност на работникот-странец за конкретното работно место за кое се ангажира. “

Член 9
Во член 87 во ставот (1) алинејата 4 се брише.
Член 10
Во член 90 во ставот (2) по зборовите „Република Северна Македонија“ се додаваат зборовите „во период не подолг од 180 дена“.

По ставот (8) се додава нов став (9) кој гласи:

„(9) По исклучок од одредбите од овој член, странец ангажиран во правен субјект со статус на стратешки партнер може да биде упатен на работа во Република Северна Македонија во периодот на имплементирање на проектот, но не подолго од една година со можност за продолжување на привремениот престој.“
Член 11
Во член 91 во ставот (1) алинеја 7 по зборовите „Република Северна Македонија“  да се додадат зборовите „ за периодот за кој е упатен“.
Член 12
Во член 213 во ставот (1) , по точката 1) се додава нова точка 2) која гласи:

„2) не приложи гаранција (член 83 став 91);“

Точките 12), 3), 4), 5) и 6) стануваат точки  3), 4), 5), 6)и 7).

Член 13
Подзаконскиот пропис од членот 5 став (5) од овој закон ќе се донесе во рок од три месеци од денот на влегувањето во сила на овој закон.

Член 14

Овој закон влегува во сила осмиот ден од денот на објавување во „Службен весник на Република Северна Македонија”.

